
				এই পাতাটির মুদ্রণ সংশোধন করা প্রয়োজন। 
আধুনিক সাহিত্য 8ՀԳ
তব আজ্ঞা স্বমঙ্গল, যাই যাব রসাতল, চাই নে এ বরমালা, এ অমরাবতী । কবি অভিমানিনী সরস্বতীকে সম্বোধন করিয়া বলিতেছেন—
“আজি এ বিষগ্ন বেশে কেন দেখা দিলে এসে, কাদিলে কাদালে, দেবি, জন্মের মতন !
পূর্ণিমাপ্রমোদ-আলো, নয়নে লেগেছে ভালো, মাঝেতে উথলে নদী, দু পারে দুজন— চক্ৰবাক চক্ৰবাকী দু পারে দুজন ।
নয়নে নয়নে মেলা, মানসে মানসে খেলা, অধরে প্রেমের হাসি বিষাদে মলিন ।
হৃদয়বীণার মাঝে ললিত রাগিণী বাজে, মনের মধুর গান মনেই বিলীন ।
সেই আমি সেই তুমি, সেই এ স্বরগভূমি, সেই-সব কল্পতরু সেই কুঞ্জবন,
সেই প্রেম সেই স্নেহ, সেই প্রাণ সেই দেহ— কেন মন্দাকিনী-তীরে দু পারে দুজন ? কখনও মুহূর্তের জন্য সংশয় আসিয়া বলে—
তবে কি সকলি ভুল ? নাই কি প্রেমের মূল— বিচিত্র গগনফুল কল্পনালতার ? মন কেন রসে ভাসে, প্রাণ কেন ভালোবাসে অাদরে পরিতে গলে সেই ফুলহার ?

